
ᒫᑦᓯ 31, 2008 
 
ᐅᐱᓐᓇᕐᒃᑐᕐᒃ ᐲᑕ ᕿᓚᕝᕙᕐᒃ 
ᐅᖃᓪᓚᒃᑎ 
ᓄᓇᕗᒻᒥ ᒪᓕᒐᓕᐅᕐᕕᒃ 
ᑎᑎᖃᐅᓯᕝᕕᒃ 1200 
ᐃᖃᓗᐃᑦ, ᓄᓇᕗᑦ 
X0A 0H0  
 
 
 
 
ᒥᔅᑕ ᕿᓚᕝᕙᕐᒧᑦ: 
 
ᐊᓕᐊᓇᐃᒍᓲᑎᒋᓕᕐᒥᔭᕋ ᒪᓕᒐᓕᐅᕐᕕᖕᒧᐊᕐᒃᓯᓂᐊᕐᓂᒻᓂᒃ ᑭᖑᓪᓕᕐᒃᐹᒥᑦ 
ᐅᓂᑉᑳᓕᐊᒻᓂᒃ ᒫᓐᓇᐅᔪᒧᑦ ᒪᓕᒐᓕᐅᕐᒃᑏᑦ ᑲᑎᒪᖃᑦᑕᕐᓂᕆᔭᖓᓐᓄᑦ 
ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐱᓕᕆᐊᖏᓐᓂᑦ ᑲᒪᔭᖃᓚᐅᕐᒃᑎᓪᓗᒋᑦ 
ᐅᑭᐅᖑᔪᒧᑦ ᐄᐳᕆ 1, 2007−ᒥᑦ ᒫᑦᓯ 31, 2008-ᒧᑦ. 
 
ᓂᕆᐅᑎᐊᕐᒃᑐᖓ ᑲᑎᖃᑎᒋᓂᐊᕋᑉᑭᑦ ᐊᐅᓚᑦᑎᓂᕐᒧᓪᓗ 
ᐱᔨᑦᑎᕋᐅᑎᓄᓪᓗ ᑲᑎᒪᔨᐅᔪᑦ ᐃᓱᒪᒃᓴᕐᒃᓯᐅᖃᑎᒋᓂᐊᕐᓗᒋᑦ ᐅᓂᑉᑳᑉ 
ᐃᓗᓕᖏᓐᓂᑦ. 
 
 
 
ᐱᓪᓗᐊᕕᒃᖢᖓ, 
 
 

 
 
ᓵᓐᑎ ᑯᓱᒐᕐᒃ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 
 
 
 
 

43-4 Sivulliq Ave. 
Box 39, Rankin Inlet, NU  
Canada X0C 0G0 
℡ 867.645.4610 
� 867.645.4657 
xrcq5g34/Toll Free: 
℡ 1.800.267.4394 



                                                                       

 

 
 

 
 
 
ᐸᕐᓇᒃᐸᓪᓕᐊᑎᓪᓗᑕ ᖃᐃᕙᓪᓕᐊᔪᒧᑦ ᑭᑐᓗᒃᑖᓂᑦ ᓂᕈᐊᕐᓂᐅᓂᐊᕐᒃᑐᒧᑦ − ᐅᒃᑑᐱᕆ 27, 2008−ᒥᑦ, 
ᒫᓐᓇ ᐱᕕᖃᕈᒪᕗᖓ ᐃᖃᐃᑎᑦᑐᒪᑉᓗᒋᑦ ᓄᓇᕗᒻᒥᐅᑦ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᕐᓂᕐᒃ ᐊᑕᐅᑎᒃᑯᑦ 
ᓄᓇᕗᑦᓗᒃᑖᕐᒥᑦ ᐱᒋᐊᕐᓂᖃᕐᓗᓂ ᐊᑕᐅᑎᒃᑯᓪᓗ ᐃᓱᓕᓂᖃᕈᒫᕐᒪᑦ.  
 
ᓂᕈᐊᕐᓂᐅᑉ ᐃᑲᕐᕋᕆᓂᐊᕐᒃᑕᖏᑦ: 8−ᒥᑦ ᐅᑉᓛᑯᑦ – 6−ᒧᐊᕐᒃᓯᕐᓗᒍ ᕿᑎᕐᒥᐅᓂᑦ     
       9−ᒥᑦ ᐅᑉᓛᑯᑦ − 7−ᒧᐊᕐᒃᓯᕐᓗᒍ ᑭᕙᓪᓕᕐᒥᐅᓂᑦ    
     10−ᒥᑦ ᐅᑉᓛᒃᑯᑦ − 8−ᒧᐊᕐᒃᓯᕐᓗᒍ ᕿᑭᕐᒃᑖᓗᖕᒥᐅᓂᑦ 
 
ᓄᓇᕗᒻᒥ ᓂᕈᐊᕐᒃᑐᓕᕿᔨᒃᑯᑦ ᓴᓇᓚᐅᕐᒃᑐᑦ ᐅᖃᓕᒫᒐᕋᓛᓂᑦ ᐊᒪᓗ ᒪᓕᒃᑕᐅᔪᒃᓴᓂᑦ ᓂᕈᐊᒐᒃᓴᐅᔪᒪᔪᓄᑦ, 
ᑮᓇᐅᔭᓕᕆᔨᐅᔪᓄᑦ ᐊᒪᓗ ᑭᑐᑐᐃᓇᕐᓄᑦ ᐱᔫᒥᓵᕆᓂᕐᒃᑕᖃᕐᒃᑎᑦᑎᔪᒪᑐᐃᓇᕆᐊᖃᕐᒃᑐᓄᑦ ᐊᒪᓗ 
ᑕᐃᒪᓐᓇᐃᑐᑦᑎᐊᓂᒃ ᓂᕈᐊᕐᒃᑎᓄᑦ ᑐᕌᖓᔪᓂᒃ. ᐊᔾᔨᖏᓐᓂᑦ ᐱᔪᖕᓇᕐᒃᑐᑎᑦ ᓇᓕᑐᐃᓇᖏᓐᓂᑦ 
ᐱᔪᒪᔭᕐᓂᑦ ᓄᓇᕗᒻᒥ ᐅᖃᐅᓰᑦ ᐊᑐᕐᒃᑕᐅᖃᑦᑕᕐᒃᑐᑦ ᑎᑎᕋᕐᒃᑕᐅᓯᒪᓂᕆᔭᖏᑦᑎᒍᑦ ᐅᖃᓗᒡᕕᒋᓗᑕᓘᓃᑦ, 
ᓱᑲᔪᒃᑯᓪᓘᓃᑦ ᖃᕆᑕᐅᔭᑎᒍᑦ ᑎᑎᕋᕐᕕᒋᓗᑕᓘᓃᑦ. ᖃᓄᒥᐊᕐᓗ ᐅᖃᐅᓯᒃᓴᖃᕈᒪᑕᐅᒃᐸᑕ ᑕᒪᒃᑯᐊ 
ᐊᑐᕐᒃᑕᐅᔪᒃᓴᐃᑦ ᐱᔾᔪᑎᒋᑉᓗᒋᑦ ᑐᖓᓱᒃᑎᑦᑎᑉᓗᑕ. 
 
 
 

 
 

ᓵᓐᑎ ᑯᓱᒐᕐᒃ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 

 
 

ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ  
43 ᓯᕗᓪᓕᕐᒃ ᐋᕕᓂᐅ ᑎᑎᖃᐅᓯᕝᕕᒃ 39 
ᑲᖏᕐᒃᖠᓂᕐᒃ, ᓄᓇᕗᑦ X0C 0G0 
ᐅᖃᓘᑎ: 800.267.4394 ᓱᑲᔪᒃᑯᑦ: 800.269.1125 ᖃᕆᑕᐅᔭᒃᑯᑦ: info@elections.nu.ca 

ᓯᕗᒻᒧᑦ 



1 
 

ᐊᕐᕌᒍᑕᒫᑦ ᐅᓂᑉᑳᓕᐊᕐᒃ 2007-2008  ᖃᓄᐃᖓᓂᖏᑦ ᒪᓕᒐᓕᐅᕐᒃᑕᐅᓯᒪᔪᑦ 

ᓇᐃᓈᕐᒃᓯᒪᔪᑦ ᐋᕿᒋᐊᕐᒃᓯᓂᐅᔪᑦ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖏᓐᓂᑦ 

ᐋᕿᒋᐊᕐᒃᓯᓃᑦ ᒪᓕᒐᐅᔪᓂᑦ. ᐋᕿᒋᐊᕐᒃᓯᓃᑦ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᒪᓕᒐᐅᔪᓂᑦ 
ᐊᑐᓕᕐᒃᑎᑕᐅᓚᐅᕐᒃᑐᑦ 2007-ᒥᑦ ᐊᑐᓕᕐᒃᑎᑕᐅᖁᑉᓗᒋᑦ ᐊᓯᐊᖑᕐᒃᓯᓂᐅᔪᑦ ᐊᕐᕌᓂ 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᐅᔪᓂᑦ. 
 
ᐋᕿᒋᐊᕐᒃᓯᓂᕐᒃ ᐊᑭᓕᕐᒃᑐᕈᑕᐅᔪᓄᑦ ᒪᓕᒐᕆᔭᐅᔪᓂᑦ ᐊᑐᓕᕐᒃᑎᑕᐅᓚᐅᕐᒃᑐᕐᒃ 2007-ᒥᑦ 
ᐊᑭᓕᐅᑕᐅᖃᑕᕐᓂᐊᕐᒃᑐᒧᑦ ᐊᑕᐅᑎᒃᑯᑦ $5,000−ᒥᑦ ᓂᕈᐊᕐᒃᑐᓕᕆᔨᐅᑉ ᐱᓕᕆᐊᖓᓄᑦ 
ᓂᕈᐊᒐᒃᓴᕐᒃ ᓂᕈᐊᕐᒃᑕᐅᓂᖓᓄᑦ ᐃᓕᔭᐅᑉᓗᓂ. 

  

ᐱᐊᓂᒃᓯᒪᖏᑦᑐᕐᒃ ᐊᕐᕌᒍᑕᒫᑦ ᐅᓂᑉᑳᓂᑦ ᐃᒪᓐᓈᕐᒃᑑᑕᐅᓯᒪᔪᓂᑦ 

ᐊᑕᐅᓯᑐᐃᓇᕐᒥᒃ ᐃᒪᓐᓈᕐᒃᑑᑕᐅᓚᐅᕐᒃᑐᒥᒃ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑕ ᐊᕐᕌᒍᑕᒫᑦ 
ᐅᓂᑉᑳᓕᐊᖏᓐᓂᑦ ᐱᐊᓂᒃᓯᒪᖏᑦᑐᕐᒃᑕᖃᕐᒃᑐᕐᒃ. ᐃᒪᓐᓈᕐᒃᑑᑎ ᐅᑉᓗᕐᒥᒃ ᑭᑐᓗᒃᑖᓄᑦ 
ᓂᕈᐊᕐᓂᕐᒥᒃ ᐋᕿᒃᓯᓯᒪᕙᒌᕐᒃᑐᒥᒃ ᐃᓗᓕᖃᕐᒃᑐᕐᒃ. ᐃᓱᒪᒃᓴᕐᒃᓯᐅᕈᑕᐅᓂᐊᓚᐅᕐᒃᑐᕐᒃ 
ᐃᓕᔭᐅᓚᐅᕐᒪᑦ ᑭᖑᓪᓕᕐᒥᒃ ᑲᑎᒪᓂᕐᒃᑕᖃᓕᕐᒃᐸᑦ ᒪᓕᒐᓕᐅᕐᕕᖕᒥᑦ 
ᕿᒥᕐᕈᔭᐅᑲᓐᓂᓛᕐᒃᖢᓂ ᐊᐅᓚᑦᑎᓂᕐᒧᑦ ᐱᔨᑦᑎᕋᐃᓂᕐᒧᓪᓗ ᑲᑎᒪᔨᖏᓐᓄᑦ ᐊᒪᓗ 
ᑲᑎᒪᔨᓗᒃᑖᓄᑦ. 

 

ᐃᒪᓐᓈᕐᒃᑑᑏᑦ ᐋᕿᒋᐊᕐᒃᓯᓂᕐᒧᑦ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖏᓐᓂᑦ  
ᑕᑲᒃᑯᐊ ᓇᐃᓈᕐᒃᓯᒪᔪᑦ ᐋᕿᒋᐊᕐᒃᓯᓃᑦ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᓂᑦ ᒫᓐᓇᐅᔪᕐᒃ 
ᐃᓱᒪᒃᓴᕐᒃᓯᐅᕈᑕᐅᔪᑦ. 

1. 2005-ᒥᑦ ᐅᓂᑉᑳᖑᔪᕐᒃ ᑭᒡᓕᒋᔭᐅᔪᓄᑦ ᑲᑎᒪᔨᓄᑦ ᐃᖢᐃᓗᑕᕐᒥᒃ ᑭᒡᒐᕐᒃᑐᕐᒃᐅᕕᐅᔪᒧᑦ 
ᑕᓯᐅᔭᕐᔪᐊᕐᒧᑦ ᑕᑯᒃᓴᐅᑎᑎᓕᓚᐅᕐᒪᑦ. ᐊᔾᔨᐅᖏᓐᓂᕆᔭᖓᑕ ᖃᓄᑎᒋ ᐊᒃᑎᒋᓂᖓᓄᑦ 
ᐊᒪᓗ ᐃᓂᒋᔭᖓᑕ ᓄᓇᐅᑉ ᑐᑭᖃᕐᒪᑦ ᐱᔭᕆᐊᖃᕐᒃᑎᑎᓂᕐᒥᒃ ᑭᒡᓕᒋᔭᐅᔪᓄᑦ 
ᑲᑎᒪᔨᐅᔪᓄᑦ ᕿᒥᕐᕈᔭᐅᖃᑦᑕᕆᐊᖃᕐᓂᖓᓄᑦ ᓂᕈᐊᕐᓂᕐᒃᑕᕐᑳᓂᑐᐊᕌᖓᑦ. ᑕᐃᒪᓕ 
ᐃᒪᓐᓈᕐᒃᑑᑎᖃᓕᕐᒃᑐᕐᒃ ᑭᒡᒐᕐᒃᑐᕐᒃᑕᐅᕕᒃ ᐃᓚᐅᖃᑕᐅᖏᓕᕐᓗᓂ 
ᕿᒥᕐᕈᔭᐅᔭᕆᐊᖃᕐᓂᖓᓄᑦ ᑭᒡᓕᒋᔭᐅᔪᓄᑦ ᑲᑎᒪᔨᓄᑦ ᐅᑭᐅᑦ ᖁᓖᑦ ᐊᓂᒍᑐᐊᕌᖓᑕ 
ᐊᒪᓗ ᐃᓚᐅᖃᑕᐅᖏᓪᓗᒍ ᓈᓴᐃᔭᕆᐊᖃᕐᓂᐅᔪᒥᑦ ᓂᕈᐊᕐᒃᑏᑦ ᖃᑉᓯᐅᓂᖏᓐᓄᑦ. 
 
2. ᓄᓇᕗᒻᒥ ᓂᕈᐊᕐᒃᑏᑦ ᐊᑎᖏᑦ ᐃᓂᖃᕐᒃᑐᕐᒃ ᖃᕆᑕᐅᔭᒥᑦ. (RENU)-ᖑᓂᕋᕐᒃᑕᐅᔪᒥᑦ. 
ᑎᑎᕋᐅᑎᓂᒃ ᐊᑐᕐᑲᑦᑕᕐᒃᑎᓪᓗᑕ, ᐊᓯᐊᖑᐃᓂᐅᔪᑦ ᓯᕗᓪᓕᕐᒃᐹᒥᑦ ᓂᕈᐊᕈᖕᓇᕐᒃᑐᑦ 
ᐊᑎᖏᓐᓂᒃ ᐃᓚᔭᐅᔪᖕᓇᑐᐃᓇᖃᑦᑕᓚᐅᕐᒪᑕ ᓯᕗᓪᓕᕐᒃᐹᒥᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓄᑦ 
ᑕᐃᒪᓐᓇᒧᑦ ᓂᕈᐊᕐᓇᐅᑉ ᐅᑉᓗᖓᓂᑦ ᐊᑐᕐᒃᑕᐅᓂᐊᕐᒃᑐᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ 
ᓴᕿᑕᐅᓕᕐᒃᖢᑎᒃ. ᖃᕆᑕᐅᔭᓂᒃ ᐊᑐᖃᑦᑕᓕᕐᒃᑎᓪᓗᑕ ᑕᒪᓐᓇ ᐃᖢᐊᖏᓐᓂᐅᓚᐅᕐᒃᑐᕐᒃ 
ᐊᑐᖃᑦᑕᓚᐅᕐᒃᑕᕗᑦ ᐊᑐᕆᐊᖃᕈᖕᓃᕐᒃᑐᕐᒃ. ᐃᒪᓐᓈᕐᒃᑑᑎᖃᓕᕐᒃᑐᒍᑦ ᐊᓯᐊᖑᐃᓂᐅᔪᑦ 
ᑎᑎᕋᕐᒃᑕᐅᓯᒪᔭᕆᐊᖃᕐᓃᑦ ᐲᕐᒃᑕᐅᖁᑉᓗᒍ ᐱᖁᔭᒥᑦ. 

3. ᐱᖁᔭᕐᒃ ᓇᓗᓇᐃᑯᑕᓂᒃ ᓅᓐᓂᕐᒧᑦ ᐱᔭᕆᐊᖃᕐᒃᑎᑦᑎᓚᐅᕐᒪᑦ ᐱᔭᐅᓚᐅᕐᒃᑐᓂᒃ 
ᓯᕗᓂᐊᒍᑦ ᒪᓕᒐᓕᐅᕐᒃᑕᐅᔪᓂᑦ. ᐊᑐᕐᒃᑕᐅᖃᑦᑕᕐᓂᖓ ᓅᓂᕐᒧᑦ ᓇᓗᓇᐃᑯᑏᑦ 
ᐱᔪᖕᓇᕐᒃᑎᑦᑎᔪᕐᒃ ᑕᐃᑉᑯᓂᖓᑦ ᓂᕈᐊᕐᒃᑎᐅᔪᓂᒃ ᓅᖃᑦᑕᕐᒃᑐᓄᑦ ᐊᕙᒻᒧᑦ 
ᑭᒡᒐᕐᒃᑐᕐᒃᑕᐅᕕᖕᒥᑦ ᐊᓯᐊᓄᑦ ᑭᒡᒐᕐᒃᑐᕐᒃᑕᐅᕕᖕᒧᑦ ᓂᕈᐊᕈᖕᓇᕐᒃᑐᑦ ᐊᑎᖏᓐᓂᒃ 
ᐲᕐᒃᑕᐅᓗᑎᒃ ᑕᐃᑯᖓ ᓅᕕᒋᓵᕐᒃᑕᖓᓄᑦ ᑭᒡᒐᕐᒃᑐᕐᒃᑕᐅᕕᖕᒧᑦ ᐃᓕᔭᐅᖕᒑᕐᓗᓂ. ᑭᓯᐊᓂ, 
ᐊᑐᖃᑦᑕᕐᒃᓯᒪᓕᕐᒃᖢᒍ ᑕᒪᓐᓇ ᓂᕈᐊᕐᒃᑎᐅᔪᓄᑦ ᐊᑐᕐᒃᑕᐅᖏᒻᒪᑦ, ᑐᑭᓯᐅᒪᔾᔪᑎᒥᖕᓂᖕᒑᕐᒃ 
ᐋᕿᒃᓯᒋᐊᖃᑦᑕᕐᒪᑕ ᓂᕈᐊᕐᒃᑏᑦ ᓂᕈᐊᕆᐊᕐᒃᑐᕐᕕᖕᒧᐊᕌᖓᑕ 
ᑭᒡᒐᕐᒃᑐᕐᒃᑕᐅᕕᒋᔭᕐᒃᑖᓵᕐᒥᖕᓂᑦ.  ᐃᒪᓐᓈᕐᒃᑐᕐᒃᑐᒍᑦ ᓅᓂᕐᒧᑦ ᓇᓗᓇᐃᑯᑏᑦ 
ᐲᕐᒃᑕᐅᖁᑉᓗᒋᑦ ᐱᖁᔭᓂᑦ. 
 
4. ᐊᒥᓲᖏᑦᑐᓂᒃ ᐋᕿᒋᐊᕐᒃᓯᓂᕐᒃᑕᖃᕆᐊᖃᕐᒃᑐᕐᒃ ᐊᖏᓗᐊᖏᑦᑐᓂᒃ ᐱᔾᔪᑎᖃᕐᒃᑐᑦ 
ᓱᓕᓂᕈᐊᓯᐅᕐᓂᐅᔪᓂᑦ ᐊᒪᓗ ᓇᓗᓇᐃᕈᓯᐅᕐᓂᐅᔪᓂᑦ, ᑎᑎᕋᕐᒃᑕᐅᓂᖏᑦ 
ᑕᒻᒪᕐᒃᓯᒪᓂᐅᔪᓄᑦ. 

 
 

ᐊᓯᖏᑦ ᐋᕿᒋᐊᕐᒃᓯᓂᐅᖁᔭᐅᔪᑦ 
 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᓪᓗ ᑲᑎᒪᔩᑦ ᐃᒪᓐᓈᕐᒃᑐᓚᐅᕐᒃᑐᑦ ᐋᕿᒋᐊᕐᒃᓯᓂᕐᒥᒃ ᐃᓚᓯᑲᓐᓂᖁᔨᑉᓗᑎᒃ 
ᐱᖁᔭᒥᑦ ᐱᔭᕆᐊᖃᖁᔨᑉᓗᑎᒃ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓂᑦ ᓂᕈᐊᕐᓂᕐᒃᑕᖃᕐᓂᐊᓵᕐᒃᑎᓪᓗᒍ, 
ᖃᐅᔨᒃᑲᐃᓗᓂ ᐃᓄᖕᓂᑦ ᓂᕈᐊᒐᒃᓴᐅᓂᕐᒃ ᐊᔪᓕᕐᒃᑎᑕᐅᓯᒪᔪᓂᒃ ᐱᔾᔪᑎᒋᑉᓗᒍ ᑮᓇᐅᔭᐃᑦ ᒥᒃᓵᓄᑦ 
ᐅᓂᑉᑳᑦ ᐅᑎᕐᒃᑎᑦᑕᕆᐊᖃᕐᒃᑐᑦ ᐅᑎᕐᒃᑎᑎᓚᐅᖏᓐᓂᖏᓐᓄᑦ ᐅᕙᓘᓃᑦ ᒪᓕᒐᓕᐅᕐᕕᖕᒥᑦ 
ᓄᖃᕐᒃᑎᑕᐅᓚᐅᕐᓂᖏᓐᓄᑦ ᐱᕋᔭᖕᓂᕐᒃ ᐱᔾᔪᑎᒋᑉᓗᒍ. 
 
ᐋᕿᒋᐊᕐᒃᓯᓂᕐᒃ ᒪᓕᒐᓂᑦ ᐱᖁᔨᕗᖕᒑᕈᑕᐅᔪᕐᒃ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᓪᓗ ᑲᑎᒪᔨᓄᑦ 
ᐃᑲᔪᕐᒃᑐᐃᖁᔭᐅᑉᓗᑎᒃ ᓄᑖᓂᑦ ᐃᓚᔭᐅᔪᓂᒃ ᒪᓕᒐᕐᒧᑦ ᖃᕆᑕᐅᔭᑎᒎᕈᖕᓇᕐᒃᑐᓂᑦ ᐊᓕᓚᔪᓂᑦ ᐊᒪᓗ 
ᖃᕆᑕᐅᔭᑎᒍᑦ ᐊᑎᓕᐅᕈᓯᐅᔪᓂᑦ. 
 
 

ᐊᓯᖏᑦ ᐱᖁᔭᖑᕐᒃᑎᑕᐅᔪᒃᓴᑦ ᐱᓕᕆᐊᖑᕙᓪᓕᐊᔪᑦ 
 
ᓄᑖᕐᒃ ᓂᕈᐊᕐᓂᐅᖃᑦᑕᕐᒃᑐᓄᑦ ᐱᖁᔭᕐᒃ 
 
ᓄᑖᕐᒃ ᓂᕈᐊᕐᓂᐅᖃᑦᑕᕐᒃᑐᓄᑦ ᐱᖁᔭᕐᒃ ᒫᓐᓇᐅᔪᒃᑯᑦ ᐋᕿᒃᓱᕐᒃᑕᐅᔪᕐᒃ ᐃᒪᓐᓇ  

• ᒫᓐᓇᒨᓕᖓᓕᕐᒃᑎᕐᒃᖢᒍ ᓂᕈᐊᕐᓂᐅᖃᑦᑕᕐᒃᑐᓄᑦ ᐱᕙᓪᓕᐊᓂᕐᒃ; 
• ᐊᔾᔨᒌᓕᕐᒃᑎᑕᐅᕙᓪᓕᐊᑉᓗᓂ ᓂᕈᐊᕐᓂᐅᖃᑦᑕᕐᒃᑐᓄᑦ ᐱᕙᓪᓕᐊᓂᕐᒃ ᓂᕈᐊᕐᒃᑐᓕᕆᓂᕐᒧᑦ 

ᐱᕙᓪᓕᐊᓂᕐᒧᑦ ᓴᕿᑕᐅᔪᕐᒃ ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᖏᓐᓂᑦ; 
• ᐱᔪᖕᓇᕐᒃᑎᑦᑎᓂᕐᒃ ᓄᓇᓕᖕᓂᑦ ᓂᕈᐊᕐᓂᐅᖃᑦᑕᕐᒃᑐᑦ ᐊᒪᓗ ᓄᓇᕗᒻᒥᓗᒃᑖᕐᒃ 

ᓂᕈᐊᕐᓂᐅᖃᑦᑕᕐᒃᑐᑦ; 
• ᐱᓕᕆᐊᕆᓗᒋᑦ ᐃᒥᐊᓗᐃᑦ ᒥᒃᓵᓄᑦ ᓂᕈᐊᕐᓂᐅᖃᑦᑕᕐᒃᑐᑦ, ᐊᐅᓚᑦᑎᖃᑦᑕᖏᖕᒑᕐᓗᓂ 

ᒪᓕᒃᑕᐅᓗᑎᒃ ᓄᓇᓕᖕᓂᑦ ᓂᕈᐊᕐᓂᐅᔪᓄᑦ ᐱᖁᔭᕐᒃ, ᒫᓐᓇ ᐊᑐᕐᒃᑕᐅᖃᑦᑕᕐᓂᕆᔭᖓᑎᑐᑦ; 
• ᓴᕿᑦᑎᓗᓂ ᖃᕆᑕᐅᔭᑎᒍᑦ ᐃᓱᒪᕐᒃᓱᕐᓂᕐᒧᑦ ᐊᑐᕐᒃᑕᐅᔪᒃᓴᓂᑦ ᓯᕗᓂᑉᑎᓐᓂᑦ; 
• ᐱᖁᔭᕐᒃ ᐊᑐᓕᕐᒃᑎᓪᓗᒋᑦ ᓄᓇᕗᒻᒧᑦ; ᐊᒪᓗ 

• ᐅᖃᐅᓯᕐᔪᐊᓂᒃ ᐊᑐᕈᖕᓃᕐᓗᓂ ᑭᓯᐊᓂ ᐅᖃᐅᓯᓂᒃ ᑐᑭᓯᔭᐅᑲᐅᑎᒋᔪᖕᓇᕐᒃᑐᓂᒃ. 
ᑖᒻᓇ ᐱᒋᐊᕐᓂᕐᒃ ᐱᔭᐅᔪᕐᒃ ᐃᒪᓐᓈᕐᒃᑑᑎᒥᑦ ᓈᓴᐅᑎᓕᒃ 4 ᐊᔭᐅᕐᒃᑏᑦ ᑲᑎᒪᔨᖏᓐᓄᑦ 
ᕿᒻᒥᕐᕈᐃᓂᕆᔭᖏᓐᓂᑦ ᐅᓂᑉᑳᓕᐊᖓᓂᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ ᓄᓇᕗᒻᒥ: 
ᓂᕈᐊᕐᒃᑕᐅᓂᕆᔭᖏᑦ ᓯᕗᓪᓕᕐᒃᐹᒥᑦ ᒪᓕᒐᓕᐅᕐᒃᑏᑦ ᓄᓇᕗᒻᒥ − 1999: ᓄᑖᖑᔪᕐᒃ ᐱᒋᐊᕐᓂᕐᒃ. 
 
ᑲᑎᒪᖃᑎᖃᖃᑦᑕᕐᑳᕐᓗᓂ ᕼᐋᒻᓚᑦᖑᔪᑦ ᑲᑎᒪᔨᖏᓐᓂᑦ ᐊᒪᓗ ᐊᓯᖏᓐᓄᑦ ᑲᑐᔾᔨᖃᑎᒌᖑᔪᓄᑦ 
ᕿᒥᕐᕈᔭᐅᕐᑳᕐᒃᑎᓪᓗᒍ ᐊᓂᒍᕐᒃᓯᒪᓕᕐᒃᑎᓪᓗᒍ ᑭᑐᓗᒃᑖᓄᑦ ᓂᕈᐊᕐᓂᕐᒃ ᐅᒃᑑᐱᕆ 27, 2008−ᒥᑦ ᑖᒻᓇ 
ᐱᖁᔭᒃᓴᓕᐊᕐᒃ ᐊᑐᐃᓇᐅᓕᓛᕐᒃᑐᕐᒃ ᐊᑐᕐᒃᑎᑕᐅᔪᖕᓇᕐᒃᓯᓂᖓᓄᑦ. 
 
 

ᐊᓯᖏᑦ ᐃᓱᒪᒋᔭᒃᓴᐃᑦ ᓵᑕᐅᔪᒃᓴᐃᑦ ᒪᓕᒐᓕᐅᕐᕕᖕᒧᑦ  
 
ᐱᓕᕆᐊᖓᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ: ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐃᓱᒪᒃᓴᕐᒃᓯᐅᖁᔨᔪᕐᒃ 
ᒪᓕᒐᓕᐅᕐᒃᑎᐅᓛᓕᕐᒃᑐᓄᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐱᓕᕆᐊᒃᓴᖓᓂᑦ ᐊᐅᓚᑦᑎᖃᑦᑕᕐᓂᕐᒥᒃ 
ᓂᕈᐊᕐᓂᐅᔪᑦ ᐱᕙᓪᓕᐊᓂᕆᔭᖓᓂᑦ ᓂᕈᐊᕐᓂᐅᔪᓂᑦ ᓄᓇᕗᑦᒧᑦ ᑐᕌᖓᖏᑦᑐᓂᑦ. 
  

ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᕐᒃ ᐊᕕᒃᑐᕐᒃᓯᒪᔪᓂᑦ 1(2)(f)−ᒥᑦ 
ᐊᔪᕐᓇᖏᑐᐊᕌᖓᑦ ᐱᓕᕆᖃᑎᒌᖕᓂᕐᒃᑕᖃᕆᐊᖃᕐᒃᑐᕐᒃ ᐊᓯᖏᓐᓂᒃ ᓄᓇᓖᑦ 
ᐊᕕᒃᑐᕐᒃᓯᒪᔪᖁᑎᖏᓐᓂᑦ ᐱᓕᕆᖃᑎᖃᕐᓗᓂ ᐊᒪᓗ ᓴᖏᓕᕇᖕᓂᕆᔭᐅᔪᓂᑦ 
ᒐᕙᒪᐅᔪᓂᑦ, ᐊᒪᓗ ᑲᑐᔾᔨᖃᑎᒌᖑᔪᓂᑦ ᐊᐅᓚᑦᑎᖃᑦᑕᕐᒃᑐᓄᑦ ᓂᕈᐊᕐᓂᐅᔪᓂᑦ 
ᓄᓇᕗᒻᒥ, ᐊᒥᕐᑳᖃᑎᒋᓗᒋᑦ ᑐᑭᓯᐅᒪᔾᔪᑎᓂᒃ ᐊᒪᓗ ᐊᑐᕐᒃᑕᐅᔪᒃᓴᓂᑦ, 
ᐃᓕᑦᑎᖃᑎᒌᖕᓂᖃᕐᓗᑕ, ᑲᑐᔾᔨᖃᑎᒌᒡᓗᑕ ᐃᓕᓐᓂᐊᕐᒃᑎᑦᑎᓂᕐᒥᒃ 
ᐱᓕᕆᔨᒋᔭᑉᑎᓐᓂᒃ ᐊᐅᓚᑎᑦᑎᐊᕈᒪᓂᕐᒧᑦ ᓂᕈᐊᕐᓂᕐᒧᑦ ᐱᔨᑦᑎᕋᐃᓂᐅᔪᓂᒃ 
ᓄᓇᕗᒻᒥᐅᓄᑦ. 

 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᕐᒃ ᐊᕕᒃᑐᕐᒃᓯᒪᔪᓂᑦ 189(1) 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐃᒪᓐᓇᐃᓂᐊᕐᒃᐳᕐᒃ…..(g) ᐊᐅᓚᑦᑎᓂᐊᕐᒃᐳᕐᒃ 
ᓂᕈᐊᕐᓂᕐᒧᑦ ᐱᕙᓪᓕᐊᓂᐅᔪᒥᒃ ᐱᓕᕆᖃᑎᖃᕐᓗᓂ ᐊᓯᖏᓐᓂᑦ ᓂᕈᐊᕐᒃᑐᓕᕆᓂᕐᒧᑦ 
ᐱᓕᕆᐊᖃᕐᒃᑐᓂᑦ ᐊᓯᖏᓐᓂᑦ ᓄᓇᓕᖕᓃᑐᓄᑦ ᑲᓇᑕᒥᑦ; 
 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᐱᖁᔭᕐᒃ ᐊᕕᒃᑐᕐᒃᓯᒪᔪᓂᑦ 189(2) 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐃᒪᓐᓇᐃᑐᖕᓇᕐᒃᑐᕐᒃ…(i) ᐱᓕᕆᖃᑎᖃᑦᑎᐊᕐᓗᓂ 
ᐊᓯᖏᓐᓂᒃ ᓄᓇᓖᑦ ᐊᕕᒃᑐᕐᒃᓯᒪᔪᖁᑎᖏᓐᓂᑦ ᐊᒪᓗ ᓴᖏᓕᕇᖕᓂᕆᔭᐅᔪᓂᑦ 
ᒐᕙᒪᐅᔪᓂᑦ, ᐊᒪᓗ ᑲᑐᔾᔨᖃᑎᒌᖑᔪᓂᑦ ᐊᐅᓚᑦᑎᖃᑦᑕᕐᒃᑐᓄᑦ ᓂᕈᐊᕐᓂᐅᔪᓂᑦ 
ᓄᓇᕗᒻᒥ, ᐊᒥᕐᑳᖃᑎᒋᓗᒋᑦ ᑐᑭᓯᐅᒪᔾᔪᑎᓂᒃ ᐊᒪᓗ ᐊᑐᕐᒃᑕᐅᔪᒃᓴᓂᑦ, 
ᐃᓕᑦᑎᖃᑎᒌᖕᓂᖃᕐᓗᑕ, ᑲᑐᔾᔨᖃᑎᒌᒡᓗᑕ ᐃᓕᓐᓂᐊᕐᒃᑎᑦᑎᓂᕐᒥᒃ 
ᐱᓕᕆᔨᒋᔭᑉᑎᓐᓂᒃ ᐊᐅᓚᑎᑦᑎᐊᕈᒪᓂᕐᒧᑦ ᓂᕈᐊᕐᓂᕐᒧᑦ ᐱᔨᑦᑎᕋᐃᓂᐅᔪᓂᒃ 
ᓄᓇᕗᒻᒥᐅᓄᑦ.  

ᐊᕐᕌᒍᑕᒫᕐᒃᓯᐅᑎ ᐅᓂᑉᑳᕐᒃ 2007-2008 ᐊᐅᓚᑦᑎᓂᕐᒧᑦ ᐱᔭᕆᐊᖃᕐᓂᐅᔪᑦ 

ᑭᒡᓕᒋᔭᐅᔪᓄᑦ ᑲᑎᒪᔩᑦ 

ᐃᑲᔪᕐᒃᑕᐅᓂᕐᒃ. ᐱᖁᔭᐅᓂᕆᔭᖓᑐᑦ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᓪᓗ ᑲᑎᒪᔨᖏᓐᓄᑦ, 
ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᓴᕿᑦᑎᓚᐅᕐᒃᑐᑦ ᐊᑐᕐᒃᑕᐅᔪᒃᓴᓂᒃ ᑭᖑᓪᓕᕐᒥᑦ 
ᑭᒡᓕᒋᔭᐅᔪᓄᑦ ᑲᑎᒪᔨᐅᓂᐊᕐᒃᑐᓄᑦ. 

 

ᐊᔾᔨᒌᓕᕐᒃᑎᑦᑎᓂᕐᒃ ᓂᕈᐊᕐᓂᕐᒧᑦ ᐱᕙᓪᓕᐊᓂᐅᔪᒥᑦ  

ᐃᒥᐊᓘᑉ ᒥᒃᓵᓄᑦ ᓂᕈᐊᕐᓂᐅᔪᑦ. ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᐊᕐᕕᓂᓕᖕᓂᑦ ᐃᒥᐊᓘᑉ 
ᒥᒃᓵᓄᑦ ᓂᕈᐊᕐᓂᐅᔪᓂᒃ ᐊᐅᓚᑦᑎᓚᐅᕐᒃᑐᑦ ᐱᔾᔪᑎᑉᓗᒋᑦ ᒐᕙᒪᒃᑯᑦ 
ᐊᕕᒃᑐᕐᒃᓯᒪᔪᖁᑎᖏᑦᑕ ᐃᓚᖓᑦ − ᑮᓇᐅᔭᓕᕆᔩᑦ, ᐃᒥᐊᓗᖕᓂᑦ ᐊᐅᓚᑦᑎᔩᑦ. 
ᐊᔾᔨᒌᖏᑦᑐᑦ ᐊᐱᖁᑕᐅᖃᑦᑕᓚᐅᕐᒃᑐᑦ ᓂᕈᐊᕐᓂᕐᒧᑦ ᐃᖃᓗᒃᑑᑎᐊᕐᒥᑦ, ᓴᓕᓂᑦ, ᑭᒻᒥᕈᒥᑦ, 
ᖁᕐᓗᕐᒃᑑᕐᒥᑦ, ᑕᓗᕐᔪᐊᕐᒥᑦ, ᐊᒪᓗ ᑎᑭᕋᕐᔪᐊᕐᒥᑦ. 

ᓂᕈᐊᕐᒃᑐᓕᕆᓂᕐᒧᑦ ᐃᑲᔪᐃᓂᕐᒃ 
ᑐᖓᕕᒃᑯᑦ. ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᑳᓐᑐᕌᒃᓕᐅᖃᑎᒋᔭᐅᓚᐅᕐᒃᑐᕐᒃ 
ᓂᕈᐊᕐᒃᑐᓕᕆᓂᕐᒧᑦ ᑲᒥᓯᓇᐅᓂᕐᒧᑦ ᒫᑦᓯᒥᑦ ᑐᖓᕕᒃᑯᑦ ᓂᕈᐊᕐᓂᕆᓂᐊᕐᒃᑕᖓᓄᑦ 
ᓂᕈᐊᒐᒃᓴᐅᑉᓗᑎᒃ ᐃᒃᓯᕙᐊᑕᕐᒧᑦ ᐊᒪᓗ ᑐᒡᓕᐊᓄᑦ. ᖃᓄᑐᐃᓇᕐᒃ 
ᐃᖢᐃᓂᕋᐃᔪᕐᒃᑕᖃᓚᐅᖏᑦᑐᕐᒃ ᑲᒥᓯᓇᒧᑦ.  
 
ᓴᔅᑳᑐᐋᓐᒥ ᐅᓇᓖᑦ ᓂᕈᐊᕐᓂᖃᕐᒃᑎᓪᓗᒋᑦ. ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ 
ᐃᑲᔪᕐᓂᖃᓚᐅᕐᒃᑐᑦ ᐊᐅᓚᑦᑎᖃᑕᐅᓂᕐᒧᑦ ᓂᕈᐊᕐᓂᐅᓚᐅᕐᒃᑐᒥᑦ ᐅᓇᓕᕐᓄᑦ ᔪᓚᐃ 
2007-ᒥᑦ. 
 
CERL. ᓇᐃᓈᕐᒃᓯᒪᔪᕐᒃ ᑐᑭᖃᕐᒃᑐᕐᒃ ᑲᓇᑕᒥᑦ ᓂᕈᐊᕐᒃᑐᓕᕆᓂᕐᒧᑦ ᐊᑐᕐᒃᑕᐅᔪᒃᓴᓂᑦ 
ᐱᕝᕕᐅᔪᖕᓇᕐᒃᑐᕐᒃ. ᐱᕝᕕᐅᔪᖕᓇᕐᒃᑐᕐᒃ ᓂᕈᐊᕐᒃᑐᓕᕆᓂᕐᒧᑦ ᓱᓇᑐᐃᓇᓂᒃ 
ᑐᓂᓯᕝᕕᐅᖃᑦᑕᕐᒃᑐᕐᒃ ᑲᓇᑕᐅᑉ ᒐᕙᒪᖁᑎᖏᓐᓄᑦ, ᑲᓇᑕᐅᑉ ᐊᕕᒃᑐᕐᒃᓯᒪᔪᖁᑎᖏᓐᓄᑦ 
ᐊᒪᓗ ᐅᑭᐅᕐᒃᑕᕐᒃᑐᒥᑦ ᐊᕕᒃᑐᕐᒃᓯᒪᔫᑎᖏᓐᓄᑦ. ᒪᓂᒪᑎᑦᑎᖕᒥᔪᕐᒃ ᖃᓄᑐᐃᓇᑦᑎᐊᕐᒃ 
ᐅᖃᐅᓯᖃᕐᕕᐅᔪᒪᒃᐸ ᐱᕝᕙᓪᓕᐊᓂᐅᔪᓂᑦ ᐊᑐᕐᒃᑕᐅᖃᑦᑕᕐᒃᑐᓂᑦ. ᓄᓇᕗᒻᒥ 
ᓂᕈᐊᕐᒃᑐᓕᕆᔨᒃᑯᑦ ᑲᔪᓯᓂᖃᕐᒃᑐᑦ ᐊᑐᖃᑦᑕᕐᓂᕐᒥᒃ ᐱᕝᕕᐅᔪᖕᓇᕐᒃᑐᕐᒃ ᓲᕐᓗ 
ᕿᓂᓗᕿᖢᑎᒃ ᓱᓇᑐᐃᓇᓂᒃ ᐊᒪᓗ ᑮᓇᐅᔭᑎᒍᑦ ᐃᑲᔪᖃᑦᑕᐃᓇᕐᒃᖢᒍ ᓱᓕ. 

ᐊᖏᖃᑎᒌᒍᑏᑦ 

ᐃᓄᐃᑦ ᓈᓴᕐᒃᑕᐅᕙᓪᓕᐊᓂᕐᒧᑦ ᑲᒪᔩᑦ. ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 
ᐊᑎᓕᐅᓚᐅᕐᒃᑐᕐᒃ ᐊᖏᖃᑎᒌᒍᑎᒥᒃ ᐃᓕᐅᖃᐃᕙᓪᓕᐊᔪᓄᑦ ᐃᓱᒪᑕᕐᒥᑦ, ᐃᓄᐃᑦ 
ᓈᓴᕐᒃᑕᐅᕙᓪᓕᐊᓂᕐᒧᑦ ᑲᒪᔨᐅᔪᓄᑦ ᐱᔾᔪᑎᖃᕐᒃᑐᒥᒃ ᐃᓅᔪᖕᓃᕐᒃᑐᓄᑦ ᑐᑭᓯᐅᒪᔾᔪᑎᓂᒃ 
ᐋᕿᒃᓱᕐᒃᐸᓪᓕᐊᓂᐊᕐᓂᕐᒧᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᓂᕈᐊᕈᖕᓇᕐᒃᑐᑦ 
ᐊᑎᖁᑎᖏᓐᓂᑦ.  

ᖃᓄᐃᓕᐅᕐᒃᐸᓪᓕᐊᔭᕆᐊᖃᕐᓂᕐᒧᑦ ᐱᔭᕆᐊᖃᕐᓃᑦ. ᖃᓄᐃᓕᐅᕐᒃᐸᓪᓕᐊᔭᕆᐊᖃᕐᓂᕐᒧᑦ 
ᐱᔭᕆᐊᖃᕐᓂᕐᒃ ᐋᕿᒋᐊᕐᒃᑕᐅᓚᐅᕐᒃᑐᕐᒃ ᐃᓚᐅᖃᑕᐅᓕᕐᒃᑎᑦᑎᓂᕐᒧᑦ 
ᐊᑎᓕᐅᕐᒃᑎᖑᕐᒃᑎᑦᑎᓂᕐᒥᒃ ᐃᓄᖕᓄᑦ ᐃᖃᕐᒃᑐᐃᔪᓕᕆᔩᑦ ᑎᑎᕋᕐᕕᖓᓐᓂᑦ. 

 
ᓄᓇᒃᑰᕈᑎᓕᕆᔨᒃᑯᓐᓄᑦ ᐊᖏᖃᑎᒌᒍᑦ. ᐊᐅᓚᑦᑎᓐᓂᕐᒧᑦ ᐃᖢᐃᓗᑕᐅᓚᐅᕐᒃᑐᒧᑦ 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐊᖏᖃᑎᒌᖃᑎᖃᕐᓂᕐᒃ ᓄᓇᒃᑰᕈᑎᓕᕆᔨᒃᑯᓐᓂᑦ 
ᐱᐊᓂᖕᓂᕐᒃ ᐊᔪᓕᕐᒃᓯᒪᔪᕐᒃ ᐱᔾᔪᑎᓕᖕᒥᑦ ᑐᑭᓯᐅᒪᔾᔪᑎᓂᒃ ᓄᓇᕗᒻᒥ ᓂDᐊᕐᒃᑐᓕᕆᔨᒃᑯᑦ 
ᐱᔪᖕᓇᕐᒃᑎᑕᐅᓂᕆᓇᔭᕐᒃᑕᖓᓐᓂᑦ ᓂᕈᐊᕐᒃᑎᐅᑉ ᐊᖁᒍᖕᓇᐅᑎᖓᓂᑦ. 
  

ᑲᑎᒪᓂᕆᔭᖓᑦ ᑲᓇᑕᒥᑦ ᓂᕈᐊᕐᒃᑐᓕᕆᓂᕐᒧᑦ ᐱᓕᕆᔩᑦ. ᓄᓇᕗᒻᒥ ᓂᕈᐊᕐᒃᑐᓕᕿᔨᒃᑯᑦ 
ᓴᕆᒪᓲᑎᖃᕐᒃᑐᑦ ᑲᑎᒪᓂᐅᔪᒥᑦ ᐊᐅᓚᑦᑎᓂᖃᕐᒃᖢᑎᒃ ᐅᕐᓂᒃᑕᐅᓚᐅᕐᓂᖏᓐᓄᑦ ᔪᓚᐃ 
30−ᒥᑦ ᐋᒋᓯ 3-ᒧᑦ. ᑲᑎᒪᔭᕐᒃᑐᕐᒃᑐᓗᒃᑖᑦ ᑲᓇᑕᐅᑉ ᐊᕕᒃᑐᕐᒃᓯᒪᔪᖁᑎᖏᓐᓂᖕᒑᕐᒃᑐᑦ 
ᐊᒪᓗ ᓄᓇᓄᕐᔪᐊᕐᒥ ᑲᑐᔾᔨᖃᑎᒌᖑᔪᓂᑦ ᑕᐃᔭᐅᔪᑦ COGEL−ᓗ IACREOT−ᓗ 
ᖁᕕᐊᒋᑦᑎᐊᓚᐅᕐᒃᑕᖓ ᐱᓕᕆᓂᕆᖃᑦᑕᓚᐅᕐᒃᑕᕗᑦ ᐅᒃᑯᐃᓵᓚᐅᕐᒃᑐᒥᑦ ᓯᓂᒃᑕᕐᕕᖕᒥᑦ 
ᓅᕙ ᕼᐆᑎᐅᒥᑦ ᐊᒪᓗ ᖁᕕᐊᓲᑎᖃᑦᑎᐊᕐᒃᖢᑎᒃ ᐅᑭᐅᕐᒃᑕᕐᒃᑐᒥᐅᑦ 
ᓂᕿᑦᑎᐊᕙᖁᑎᖏᓐᓂᑦ ᐅᓐᓄᒃᑯᓪᓗ ᓱᓕᕆᖃᑦᑕᕐᒃᑎᑦᑎᓂᕈᓘᔭᕐᓂᑦ ᕿᓯᐅᑉᓗᑎᒃ 
ᐊᓐᓄᕌᓂᒃ ᑕᑯᑎᑕᐅᓚᐅᕐᒃᖢᑎᒃ ᐊᒪᓗ ᐃᖃᓪᓕᐊᕐᒃᑐᖃᕐᒃᖢᓂ.  ᑲᑎᒪᔭᕐᒃᑐᕐᒃᑐᑦ 
ᐅᑉᓗᖃᑦᑎᐊᓚᐅᕆᑉᓗᑎᒃ ᐸᖕᓂᕐᒃᑑᕐᒥᑦ ᐅᐱᓐᓇᕐᒃᑑᑉ ᐲᑕ ᕿᓪᓚᕝᕙᐅᑉ 
ᑐᖓᓱᒃᑎᓚᐅᕐᒃᖢᓂᒋᑦ. ᑲᑎᒪᔭᕐᒃᑐᕐᒃᑐᑦ ᐊᔾᔨᓕᐅᕐᒃᑕᐅᓚᐅᕐᒪᑕ ᑕᐃᑲᓂ ᐊᔾᔨᐅᑉ ᑐᓄᖓ 
ᐱᐅᔪᒻᒪᕐᕆᐊᓘᖕᒪᑦ ᐃᓚᖏᓐᓄᑦ ᐸᓴᒋᔭᐅᖃᑦᑕᕐᒃᓯᒪᔪᕐᒃ ᖃᕆᑕᐅᔭᑎᒍᑦ 
ᐋᕿᒃᓱᕐᒃᑕᐅᓯᒪᓂᖓᓂᑦ.  

ᐊᐅᓚᑦᑎᓂᕐᒧᑦ ᐱᐅᓯᒋᐊᕈᑏᑦ − ᓂᕈᐊᕐᒃᑐᓕᕆᓂᕐᒧᑦ ᐸᕐᓇᒃᐸᓪᓕᐊᓂᕐᒃ  

ᐊᓕᓚᔫᑎᓂᒃ ᐋᕿᒋᐊᕐᒃᓯᓂᕐᒃ. ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ 
ᐱᐊᓂᓵᑦᑎᐊᕐᒃᓯᒪᔪᑦ ᐊᑐᕐᒃᑐᒃᓴᓂᒃ ᓂᕈᐊᕐᒃᑐᓕᕆᓂᕐᒧᑦ 
ᐱᐅᓯᕝᕚᓪᓕᕆᐊᕐᒃᑕᐅᑉᓗᑎᒃ ᐱᕝᕙᓪᓕᐊᓂᐅᔪᕐᒃ ᑐᑭᓯᓐᓇᑦᑎᐊᕐᒃᑑᖁᑉᓗᒍ ᐊᒪᓗ 
ᐊᔪᕐᓇᖏᑦᑎᐊᕐᓗᑎᒃ ᑭᓇᑐᐃᓇᒧᑦ ᐱᔭᐅᔪᖕᓇᕐᓂᖏᓐᓄᑦ. 

 
ᖃᕆᑕᐅᔭᒃᑯᑦ ᐊᑐᕐᒃᑐᒃᓴᕐᒃ ᑮᓇᐅᔭᐃᑦ ᒥᒃᓵᓄᑦ ᐅᑎᕐᒃᑎᑦᑕᕆᐊᖃᕐᒃᑐᓄᑦ. 
ᓄᓇᕗᒻᒥ ᓂᕈᐊᕐᒃᑐᓕᕿᔨᒃᑯᑦ ᑳᓐᑐᕌᒃᓕᐅᖃᑎᖃᓚᐅᕐᒃᑐᑦ ᒫᓂᑑᐸᒥᑦ 
ᓂᕈᐊᕐᒃᑐᓕᕆᔨᒃᑯᓐᓂᑦ ᓴᕿᑦᑎᓂᐊᕐᓗᑎᒃ ᖃᕆᑕᐅᔭᒃᑯᑦ 
ᐊᑐᕐᒃᑕᐅᖃᑦᑕᕈᖕᓇᕐᒃᑐᒥᑦ ᓂᕈᐊᒐᒃᓴᓄᑦ ᐊᒪᓗ ᑮᓇᐅᔭᓕᕆᔨᖏᓐᓄᑦ 
ᐋᕿᒃᓱᐃᓂᐊᕐᓗᑎᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓂᑦ ᐅᑎᕐᒃᑎᑦᑕᕆᐊᖃᕐᒃᑐᓂᑦ. 
ᑕᒪᓐᓇ ᐆᒃᑑᑎᖃᕐᓂᑐᐃᓇᐅᓕᕐᒃᑐᕐᒃ. 

ᖃᕆᑕᐅᔭᑎᒍᑦ ᐱᕝᕙᓪᓕᐊᓂᐅᔪᑦ. ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ 
ᐊᖏᒡᓕᒋᐊᕐᒃᑎᑦᑎᓯᒪᓕᕐᒃᑐᑦ ᐃᓂᒋᔪᖕᓇᕐᒃᑕᖏᓐᓂᑦ ᓂᕈᐊᕈᖕᓇᕐᒃᑐᑦ ᐊᑎᖏᑦᑕ 
ᓴᕿᑦᑎᔪᖕᓇᕐᓂᐊᕐᓗᑎᒃ ᓂᕈᐊᕆᐊᕐᒃᑐᕐᕕᖕᒥᑦ ᐊᑐᕐᒃᑕᐅᔪᒃᓴᓂᑦ ᐊᒪᓗ ᐊᓯᖏᓐᓂᑦ 
ᐊᓕᓚᔪᓂᑦ ᐊᑐᕐᒃᑕᐅᔪᒃᓴᓂᒃ ᓂᕈᐊᕐᒃᑐᓕᕆᓂᕐᒧᑦ ᐱᓕᕆᔨᐅᔪᓄᑦ.  

 
ᖃᕆᑕᐅᔭᑎᒍᑦ. ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖃᑦᑕᕐᒃᑐᒃᓴᐅᑎᖓᓐᓂᒃ ᐊᓯᐊᖑᕐᒃᑎᕆᓯᒪᔪᑦ ᐊᑐᕐᒃᑕᐅᔪᖕᓇᕐᒃᓯᓇᔭᕐᒃᑐᕐᒃ 
ᔪᓚᐃ ᐱᒋᐊᓕᓵᕐᒃᑎᓪᓗᒍ. 

ᐊᕐᕌᒍᑕᒫᑦ ᐅᓂᑉᑳᕐᒃ 2007-2008−ᒧᑦ ᐱᓕᕆᐊᖑᔪᒪᔪᑦ 2008-2009-ᒥᑦ. 

ᓂᕈᐊᕐᓂᕐᒃ 08 

ᐅᒃᑑᐱᕆ 27 ᓂᕈᐊᕐᓇᐅᓂᐊᕐᓂᕋᕐᒃᑕᐅᑎᓪᓗᒍ, ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᑕᐅᑐᒐᕆᔭᖓᑦ 
ᖃᐃᔪᕐᒃ ᐅᑭᐅᕐᒃ ᓇᓗᓇᖏᑦᑎᐊᕐᒃᑐᕐᒃ.  

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᕐᒃᑎᑦᑕᕆᐊᖃᕐᒃᑐᑦ ᐱᔭᐅᓯᒪᔭᕆᐊᖃᕐᒃᑐᑦ 
ᑎᓯᐱᕆ 27−ᒥᑦ, ᐃᓱᓕᑎᓪᓗᒋᑦ ᐅᑉᓗᕆᔭᐅᔪᑦ ᓂᕈᐊᕐᓇᐅᑉ ᐅᑉᓗᖓ ᐊᓂᒍᕐᒃᑎᓪᓗᒍ.  

 
ᓂᕈᐊᕐᓇᐅᑉ ᐅᑉᓗᖓ ᐊᓂᒍᕐᒃᑎᓪᓗᒍ ᐅᑉᓗᕆᔭᐅᔪᓂᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ 
ᕿᒻᒥᕐᕈᐃᓂᖃᕐᓂᐊᕐᒃᑐᕐᒃ ᓂᕈᐊᕐᒃᑐᓕᕆᔨᐅᔪᓂᑦ, ᓂᕈᐊᕆᐊᕐᒃᑐᕐᕕᖕᓂ ᐱᓕᕆᔨᐅᔪᓂᑦ, 
ᑮᓇᐅᔭᓕᕆᔨᐅᔪᓂᑦ ᐊᒪᓗ ᓂᕈᐊᕐᒃᑎᐅᔪᓂᑦ ᐱᓕᕆᖃᑎᖃᕐᓂᐊᕐᒃᑐᕐᒃ ᐱᔾᔪᑎᖃᕐᓗᑎᒃ 
ᓂᕈᐊᕐᒃᑐᓕᕆᓂᐅᔪᑦ ᐊᐅᓚᑕᐅᖃᑦᑕᕐᓂᖓ ᐱᐅᓯᕚᓪᓕᕐᒃᑎᑦᑎᓂᕐᒧᑦ.  
 
    
 

ᓄᓇᓕᖕᓅᖓᔪᓄᑦ ᑐᕌᖓᔪᑦ 
 
ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᑦ ᐅᖃᖃᑎᖃᕆᐊᕐᓂᐊᕐᒃᑐᕐᒃ ᐃᓕᓐᓂᐊᕐᒃᑐᓕᕆᔨᒃᑯᓐᓂᑦ 
ᐱᔾᔪᑎᖃᕐᓗᓂ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᑐᓂᓯᓂᕐᒥᒃ ᓄᓇᓕᖕᓅᖓᔪᓄᑦ ᑐᕌᖓᔪᓂᑦ 
ᓄᓇᕗᒻᒥ ᐃᓕᓐᓂᐊᕐᕕᐅᔪᓄᑦ.  

 ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᕐᒃ 2007-2008  
 

ᐊᑭᓕᕐᒃᑐᕐᒃᑕᐅᓃᑦ ᑮᓇᐅᔭᓕᐊᓪᓗ     $ 346,833.65 
            

ᐊᐅᓚᑦᑎᓂᕐᒧᑦ ᐊᑐᕐᓂᑯᑦ 

ᐃᖏᕐᕋᔭᖕᓂᕐᒧᓪᓗ ᑎᖕᒥᓲᑰᕐᓃᓪᓗ        68,733.13  
ᐊᑐᕐᒃᑕᐅᔪᒃᓴᓄᑦ ᐱᖁᑎᓄᓪᓗ       30,918.72 
ᓂᐅᕕᕐᒃᑕᐅᔪᓄᑦ ᐱᔨᑦᑎᕋᐅᑏᑦ        67,623.91 
ᐃᒡᓗᕐᔪᐊᕐᒧᑦ ᐊᑐᕐᒃᑐᑦ                       165.00 
ᐊᑐᕐᒃᑐᐊᕐᓂᕐᒧᑦ ᐊᒪᓗ ᑳᓐᑐᕌᖑᔪᓄᑦ      124,713.67 
ᐊᑭᓕᒐᒃᓴᐃᑦ ᐊᒪᓗ ᐊᑭᓕᕐᓂᑯᐃᑦ         11,766.45 
ᐊᓯᖏᑦ ᐊᑐᕐᓂᑯᑦ          19,026.37 
ᑎᑎᕋᕐᕕᐅᑉ ᐱᖁᑎᖏᓐᓄᑦ         20,472.24 
ᐱᖁᑏᑦ               2,290.00 
ᖃᕆᑕᐅᔭᐃᑦ ᐊᒪᓗ ᖃᕆᑕᐅᔭᓄᑦ ᐊᑐᕐᒃᑐᑦ       39,582.10 
ᐃᒥᐊᓘᑉ ᒥᒃᓵᓄᑦ ᓂᕈᐊᕐᒃᑎᑦᑎᓃᑦ ᐃᖃᓗᒃᑑᑎᐊᕐᒃ, ᓴᓪᓕᕐᒃ,  
      ᑭᒻᒥᕈᑦ, ᖁᕐᓗᕐᒃᑑᕐᒃ, ᑕᓗᕐᔪᐊᕐᒃ ᐊᒪᓗ ᑎᑭᕋᕐᔪᐊᕐᒃ     28,150.81 
 

ᑲᑎᓗᒃᑖᕐᒃᖢᒋᑦ     $        760,276.05  
           

ᑮᓇᐅᔭᓕᐊᑦ 
ᓄᓇᕗᑦ ᑐᖓᕕᒃ           $      4,000.00 
ᑲᑎᒪᓂᕐᒧᑦ ᐃᓚᐅᔾᔪᑎᓄᑦ           5,412.95 
 

ᑲᑎᖢᒋᑦ ᑮᓇᐅᔭᐃᑦ ᐱᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ  $                9,412.95 

ᐃᓚᒋᔭᐅᔪᕐᒃ 
 
ᐅᓂᑉᑳᕐᒃ ᐱᔾᔪᑎᓕᖕᓄᑦ ᐃᖢᐃᒋᔭᐅᔪᓄᑦ ᐅᖃᕐᒃᑐᓂᑦ, ᖃᐅᔨᓴᐃᓃᑦ ᐊᒪᓗ 
ᐃᖃᕐᒃᑐᒐᒃᓴᖑᕐᒃᑎᑦᑎᓃᑦ ᐊᒪᓗ ᖃᓄᐃᓕᖓᓂᐅᓕᓚᐅᕐᒃᑐᑦ 
ᐃᖃᕐᒃᑐᒐᒃᓴᖑᕐᒃᑎᑦᑎᓂᐅᔪᓄᑦ ᒪᓕᒃᖢᒋᑦ ᓄᓇᕗᒻᒥ ᓂCᐊᕐᒃᑐᓕᕆᓂᕐᒧᑦ 
ᐱᖁᔭᖏᑦ ᑕᐃᒪᖓᑦ ᕕᕗᐊᕆ 16, 2004-ᒥᑦ. 
 
 
ᐅᖃᐅᓯᐅᔪᑦ ᓂᕈᐊᕐᒃᑐᓕᕆᔨᒃᑯᑦ ᐊᖓᔪᕐᑳᖓᓐᓄᑦ    51 
 
ᐳᑭᕐᒃᑕᓕᖕᓄᑦ ᖃᓄᐃᓕᐅᕐᒃᑕᐅᓂᐅᔪᑦ: 
  ᖃᓄᐃᓕᔭᐅᖏᑦᑐᑦ        5  
  ᖃᐅᔨᓴᕐᒃᑕᐅᑉᓗᑎᒃ ᐸᓯᔭᒃᓴᖑᕐᒃᑎᑕᐅᖏᑦᑐᑦ  25 
  ᐸᓯᔭᒃᓴᖑᕐᒃᑎᑕᐅᔪᑦ     21    
 
ᒪᓕᒃᑕᐅᔭᕆᐊᖃᕐᒃᑐᑦ ᐊᖏᖃᑎᒌᒍᑏᑦ: 
   ᑐᓂᔭᐅᔪᑦ       21 
   ᐱᐊᓂᑦᑎᐊᕐᒃᑐᑦ          5 
 
ᖃᓄᐃᓕᖓᓂᐅᔪᑦ ᐸᓯᔭᒃᓴᐅᓕᓚᐅᕐᒃᑐᓂᑦ: 
 ᐱᓂᕋᕐᒃᑐᕐᒃ        1 
 ᐲᕐᒃᑕᐅᔪᕐᒃ         3 
 ᓄᖃᕐᒃᑎᑕᐅᓚᐅᑲᒃᑐᑦ       3 
 ᐅᒃᑯᐊᕐᒃᑕᐅᔪᑦ/ᖃᐅᔨᒪᔭᐅᖏᑦᑐᑦ     9 
  


